
CANTO








Ca reiere non potte tanto pisemo

La fonecella ch'era nfracetata

Tanto ch’onne uno havea lo parasisemo, 

Ca fò troppo crudele vrocioata, 

E decevano ohimè dove nce misemo, 

Tiente che bella cocchia stroppiata

Tiente lo premio che nce dace amore, 

Presonia, chianto, vrognola, e dolore.



Ntra tanto lo patrone era venuto

De Carmosina, ch’era meza morta,

E dinto li cosciale de velluto

Và cercanno la chiave de la porta,

Ne la trovanno, se fo resoluto

Darela nterra, ch’è la via chiù corta, 

E scassata che fù Ciullo trovaie

E de tutto lo fatto lo spiaie.



Ed isso disse patrone mio caro, 

Mo conto pe lo filo commo è stato

Se be me trovo commo fele ammaro,

Jo no iuorno venea da lo mercato, 

E chiste uocchie co l’uocchie s’affrontaro

De stà cornuta, che m’hà ntommacato

Da donne Ammore, che n’havèa che fare

Me voze co na frezza spertosare.



M’accomenzaie à sbattere lo core,

E perdiette lo suonno, e l'appetito,

Comme fa lo malato quanno more.

E pe golio de l’essere marito

Noratamente faciette l’ammore,

E pagaria pe haverela sto dito,

Mo correnno à stà festa vrociolaie

E cà dinto cod essa me trovaie.




E se

